
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᓕᖅᑎᑕᐅᔪᑦ ᐱᖁᔭᖅᑎᒍ 

1  S.Nu. 2017,c.13 

ᓈᓴᐅᑎᓕᒃ 13 
 

ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐊᑐᓕᖅᑎᑕᐅᔪᑦ ᐱᖁᔭᖅᑎᒍ 

(ᐊᖏᕈᑕᐅᔪᖅ ᒫᑦᓯ 14, 2017) 
 
ᑕᐃᒪᐃᓕᖓᔪᖅ, ᑲᒥᓯᓇ ᓄᓇᕗᒻᒥ, ᐅᖃᐅᑦᔭᐅᓂᒃᑯ ᐊᒻᒪᓗ ᐊᖏᕐᓂᑯᑦ ᒪᓕᒐᓕᐅᕐᕕᒥ, ᐊᑐᓕᖅᑎᑕᐅᔪᑦ 
ᒪᓕᒡᓗᒋᑦ: 

ᑐᑭᖏᑦ 
1. (1) ᑕᕝᕙᓂ ᐱᖁᔭᕐᒥᒃ, 
 
“ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓂᒃ” ᑖᓐᓇ ᐊᔾᔨᖓ ᑐᑭᖏᑦ ᑕᐃᑲᓂ ᐃᓛᒃᑯᑦ 24−ᒥᒃ ᑕᐃᑲᓂ ᓄᓇᕗᒻᒥᒃ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ; 
 
“ᐃᓄᐃᑦ ᐃᖅᑲᓇᐃᔭᖅᑎᖏᑦ” ᑐᑭᓕᒃ ᐃᖅᑲᓇᐃᔮᑦ ᐱᓕᕆᐊᖑᕙᑦᑐᑦ ᑖᑦᓱᒧᖓ ᐃᓄᖕᒧᑦ 
ᐊᑎᓕᐅᖅᑕᐅᓯᒪᔪᓃᑦᑐᓂᑦ ᐃᓛᒃᑯᑦ 35−ᒥᒃ ᑕᐃᑲᓂ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂ; 
 
“ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎ” ᑐᑭᓕᒃ ᑖᒃᑯᐊ ᐋᖅᑭᒃᓱᒃᑕᐅᓯᒪᔪᑦ ᐊᑐᐊᒐᐃᑦ 
ᐊᑐᐃᓐᓇᐅᔪᑦ ᑕᐃᑲᓂ ᒪᓕᒐᕋᓛᓂᑦ ᑖᒃᑯᓂᖓ ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ ᑕᖅᑲᑯᓄᖓ 
ᐱᓇᓱᐊᖅᑕᐅᕙᑦᑐᓂ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓂᒃ, ᓄᓇᕗᒻᒥ ᓇᒻᒥᓂᖁᑎᖃᖅᑐᑦ ᐊᒻᒪᓗ 
ᑳᓐᑐᓛᒃᑯᑦ ᐃᓄᖕᓂᒃ ᐃᖅᑲᓇᐃᔭᒃᑎᑦᓯᕙᑦᑐᑦ, ᓄᓇᓕᓐᓂᑦ ᐅᕝᕙᓘᓐᓃᑦ ᓄᓇᕗᒻᒥ 
ᐃᖅᑲᓇᐃᔮᒃᓴᐅᔪᑦ; 
 
“ᕿᒥᕐᕈᔩᑦ ᑲᑎᒪᔨᕋᓛᖏᑦ” ᑐᑭᓕᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᕿᒥᕐᕈᔩᑦ 
ᑲᑎᒪᔨᕋᓛᖏᑦ ᑖᓐᓇ ᐃᓕᓴᕆᔭᐅᓯᒪᔪᖅ ᑕᐃᑲᓂ ᐃᓚᖓᓂ 4−ᒥᒃ; 
 
“ᐋᖅᑭᒋᐊᒃᑲᐃᔩᑦ” ᑐᑭᓕᒃ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐋᖅᑭᒋᐊᒃᑲᐃᔩᑦ 
ᐃᓕᓴᕆᔭᐅᓯᒪᔪᖅ ᑕᐃᑲᓂ ᐃᓚᖓᓂ 2−ᒥᒃ. 
 
ᓴᓐᖏᓂᖅᓴᐅᔪᑦ 
 (2) ᑕᐃᒪᐃᓕᖓᒐᓗᐊᖅᑎᓪᓗᒍ ᑕᐃᑲᓂ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖅ, 
ᑭᓯᐊᓂ ᐊᑲᐅᙱᓕᐅᕈᑎᖃᖅᑎᓪᓗᒋᑦ ᑖᑦᓱᒥᖓ ᐱᖁᔭᖕᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ ᐊᒻᒪᓗ 
ᑲᔪᓯᔪᓂᒃᑯ, ᑖᓐᓇ ᐱᖁᔭᖅ ᐊᒻᒪᓗ ᒪᓕᒐᕋᓛᑦ ᓴᓐᖏᓂᖅᓴᐅᒍᓐᓇᖁᓪᓗᒋᑦ ᑖᑦᓱᒧᖓ 
ᐊᑲᐅᙱᓕᐅᕈᑕᐅᔪᒧᑦ: 

  (a) ᐊᑐᖅᑕᐅᕆᐊᓖᑦ ᑐᓂᔭᐅᓯᒪᔪᑦ ᐃᓚᖓᑎᒍ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ 
ᐱᖁᔭᖅ; ᐊᒻᒪᓗ 

  (b) ᒪᓕᒐᕋᓛᑦ ᐋᖅᑭᒃᓯᒪᓂᖏᑦ ᐊᕕᒃᑐᖅᓯᒪᔪᓂ 107(1)(f)−ᒥᒃ ᑕᐃᑲᓂ 
ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖅ, ᐱᖃᓯᐅᔾᔨᔪᑦ, ᑐᑭᓯᓇᑦᓯᐊᓗᑎᒃ, 
ᑖᒃᑯᐊ ᒐᕙᒪᒃᑯᑦ ᑳᓐᑐᓛᖑᔪᓄᑦ ᒪᓕᒐᕋᓛᑦ. 

 
ᑐᒃᓯᕋᐅᑎ 
 (3) ᑖᓐᓇ ᐱᖁᔭᖅ ᐊᒻᒪᓗ ᒪᓕᒐᕋᓛᑦ ᑐᕌᖓᔪᑦ ᐃᓘᓐᓇᖏᓐᓄᑦ ᐱᔪᓐᓇᐅᑎᒋᔭᐅᔪᑦ 
ᐃᓄᖕᓄᑐᐃᓐᓇᐅᓐᖏᑦᑐ ᐊᒻᒪᓗ ᑳᓐᑐᓛᒃᑯᑦ ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ 
ᑐᕌᖓᔪᐃᑦ. 
 
ᐋᖅᑭᒋᐊᒃᑲᐃᔩᑦ 
2. (1) ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᑦ ᐋᖅᑭᒋᐊᒃᑲᐃᔩᑦ ᑖᒃᑯᐊ ᑐᕌᖓᔪᑦ ᑕᐃᑲᓂ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐃᓕᓴᕆᔭᐅᓯᒪᔪᑦ. 
 
ᖃᓄᐃᓕᖓᓂᖏᑦ 
 (2) ᑖᓐᓇ ᒥᓂᔅᑕ ᐃᒪᐃᓐᓂᐊᖅᑐᖅ, ᑖᒃᑯᐊ ᐊᖏᕈᑕᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᑎᒍᑦ, 
  (a) ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ ᑖᒃᑯᓄᖓ ᐋᖅᑭᒋᐊᒃᑲᐃᔨᓄᑦ; ᐊᒻᒪᓗ 
  (b) ᓂᕈᐊᖅᑕᐅᓗᓂ ᐃᒃᓯᕙᐅᑕ ᐊᒻᒪᓗ ᐃᒃᓯᕙᐅᑕᐅᑉ ᑐᖏᓕᖓ ᑖᒃᑯᓄᖓ 

ᐋᖅᑭᒋᐊᒃᑲᐃᔨᓄᑦ ᑕᐃᑲᓂ ᑲᑎᒪᔨᐅᔪᓄᑦ. 
ᐃᓚᒋᔭᐅᔪᐃᑦ 
 (3) ᑖᒃᑯᐊ ᐋᖅᑭᒋᐊᒃᑲᐃᔩᑦ ᐃᓚᒋᔭᐅᔪᓐᓇᖅᑐᑦ  ᑕᓐᓇ ᐊᖏᕈᑕᐅᓯᒪᔪᖅ ᑖᒃᑯᓄᖓ 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓐᓄᑦ. 
 
ᐊᐅᓚᑕᐅᔾᔪᑏᑦ 
 (4) ᑲᑎᒪᔩᑦ ᑕᐃᑯᙵ ᐋᖅᑭᒋᐊᒃᑲᐃᔨᓄᑦ, ᐱᖃᓯᐅᔾᔭᐅᔪᑦ ᑖᓐᓇ ᐃᒃᓯᕙᐅᑕ ᐊᒻᒪᓗ 
ᑐᖏᓕᖓ ᑖᒃᑯᐊ ᐊᐅᓚᑎᒃᓯᓂᐊᖅᑐᑦ ᐊᖏᕈᑕᐅᓯᒪᔪᓂ ᑖᒃᑯᓄᖓ   
  (a) ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓐᓄᑦ, ᐊᒻᒪᓗ  
  (b) ᑖᓐᓇ ᐊᒃᑐᐊᓂᖃᕐᓂᖓᓄᑦ ᐊᑲᐅᓐᖏᓕᐅᕈᑎᓂᐅᓴᔪᓄᑦ ᐱᖁᔭᖅ. 
 
ᐃᓚᒋᔭᐅᓐᖏᑐᑦ ᐸᓯᔭᐅᔪᓐᓇᕐᓂᕐᒧᑦ ᑖᒃᑯᓄᖓ ᐋᖅᑭᒋᐊᒃᑲᐃᔩᑦ ᑲᑎᒪᔨᖏᓐᓄᑦ 
 (5) ᖃᓄᐃᓕᐅᕈᑕᐅᓂᐊᓐᖏᓚ ᑲᑎᒪᔨᓄᑦ ᐋᖅᑭᒋᐊᒃᑲᐃᔨᓄᑦ, ᑖᒃᑯᐊ ᑲᑎᒪᔨᐅᓚᐅᖅᑐᐃᑦ 
ᐋᖅᑭᒋᐊᕆᔨᓄᑦ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐃᓄᖕᒥᒃ ᐃᖅᑲᓇᐃᔭᖅᑎᒧᑦ 

ᐅᕝᕙᓘᓐᓃᑦ ᐃᖅᑲᓇᐃᔭᓚᐅᖅᑐᒧᑦ ᐃᓚᒋᔭᐅᔪᑦ ᑖᒃᑯᓇᖓ ᐋᖅᑭᒋᐋᕆᔨᓄᑦ 
ᖃᓄᐃᓕᐅᖅᑐᖃᖅᓯᒪᑎᓪᓗᒍ ᐅᕝᕙᓘᓐᓃᑦ ᐱᑦᓯᐋᑐᖃᓐᓂᓐᖏᑯᓂ ᐃᓚᖓᑎᒍ ᐱᖁᔭᐅᑉ. 
 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑕᐃᑲᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ 
ᐋᖅᑭᒋᐊᒃᑲᐃᔩᑦ  
3. (1) ᑖᒃᑯᐊ ᐋᖅᑭᒋᐊᕆᔩᑦ ᐊᑐᕈᓐᓇᖅᑐᑦ ᑖᒃᑯᓂᖓ ᒪᓕᒐᓐᓂᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂᒃ ᐱᔾᔪᑕᐅᔪᓂ ᑖᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓐᓄᑦ ᑖᒃᑯᐊ 
ᐊᖏᕈᑕᐅᓯᒪᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ. 
 
ᒪᓕᒃᑕᐅᔭᕆᐊᓖᑦ ᐊᑐᓕᖁᔭᐅᓯᒪᔪᓂ 
 (2) ᐊᑐᓕᖁᔭᐅᓯᒪᔪᑦ ᑖᒃᑯᓇᖓ ᐋᖅᑭᒋᐊᕆᔨᓄᑦ ᑖᓐᓇ ᐊᖏᕈᑕᐅᓯᒪᔪᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ, ᐊᑐᐊᒐᖅ ᓇᓪᓕᐊᒍᑐᐃᓐᓇᖅ 
ᑭᒡᓕᖃᑎᑕᐅᔪᑦ ᐅᕝᕙᓘᓐᓃᑦ ᐃᓚᓕᐅᑎᓯᒪᓐᖏᑐᑦ  ᓇᓗᓇᐃᖅᑕᐅᓯᒪᔪᓂᑦ ᑕᐃᑲᓂ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ. 
 
ᐊᑭᖏᑦ 
 (3) ᐋᖅᑭᒋᐊᒃᑲᐃᔩᑦ ᑐᓂᓯᔪᓐᓇᖅᑐᖅ ᐊᑭᖏᓐᓂᒃ ᐊᖏᕐᑕᐅᓯᒪᔪᓂᑦ ᑕᐃᑲᓂ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᖏᓐᓂᒃ. 
 
ᕿᒥᕐᕈᔩᑦ ᑲᑎᒪᔨᕋᓛᖏᑦ 
4. (1) ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᓇᓗᓇᐃᖅᑕᐅᓯᒪᔪᑦ 
ᑕᐃᑲᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᖏᓐᓂᑦ ᑖᓐᓇ ᐃᓕᓴᕆᔭᐅᓯᒪᔪᖅ. 
 
ᖃᓄᐃᓕᖓᓂᖏᑦ 
 (2) ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᒪᐃᓕᖓᔪᑦ ᑲᑎᒪᔩᑦ ᑎᒃᑯᐊᖅᑕᐅᓯᒪᔪᑦ 
ᐊᖏᖅᑕᐅᓯᒪᔪᓂᑦ ᑕᐃᑲᓂ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᖏᓐᓂᒃ. 
 
ᒥᓂᔅᑕ ᑎᒃᑯᐊᖅᓯᔪᖅ ᓄᓇᕗᑦ ᖓᕙᒪᖓᓐᓂ ᑲᑎᒪᔨᓂᑦ  
 (3) ᑖᓐᓇ ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᑲᑎᒪᔨᓂᑦ ᑕᐃᑲᓂ ᕿᒥᕐᕈᔩᑦ ᑲᑎᒪᔨᕋᓛᖏᓂᒃ 
ᑖᒃᑯᐊ ᑭᒡᒐᖅᑐᐃᖁᓪᓗᒋᑦ ᓄᓇᕗᑦ ᖓᕙᒪᖓᒃᑯᖏᓐᓂᑦ. 

ᑲᓐᖑᓇᖅᑐᓕᕆᓂᖅ 
 (4) ᑖᒃᑯᐊ ᑲᑎᒪᔩᑦ ᑕᐃᑲᓂ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐃᒪᐃᓪᓗᑎᒃ, ᐊᖏᕈᑕᐅᓯᒪᔪᑦ 
ᑖᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔫᑎᓄᑦ, ᑖᒃᑯᐊ ᑲᓐᖑᓇᖅᑐᓕᕆᔪᑦ 
ᑐᓴᒃᑕᐅᔭᕆᐊᖃᓐᖏᑐᓂᒃ ᑖᒃᑯᓄᖓ ᐋᖅᑭᒋᐊᒃᑲᐃᔩᑦ ᑲᑎᒪᔨᕋᓛᖏᓐᓄᑦ. 
 
ᒪᓕᒐᕋᓛᑦ 
5. (1) ᑲᒥᓯᓇ ᑖᒃᑯᓄᖓ ᓯᕗᓕᖅᑏᑦ ᑲᑎᒪᔨᖏᑕ, ᐊᑐᓕᖁᔭᐅᔪᑦ ᑕᐃᑲᓐᖓ 
ᑮᓇᐅᔭᓕᕆᓂᕐᒧᑦ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ ᑖᓐᓇ ᐃᓕᓴᕆᔭᐅᓯᒪᔪᖅ ᑕᐃᑲᓐᖓ 
ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᓐᓂᒃ, ᑖᒃᑯᐊ ᒪᓕᓪᓗᒋᑦ ᐃᓱᒪᓕᐊᖑᓯᒪᔪᑦ ᐃᓚᖓᓂ 
24.3.4−ᒥᒃ ᑕᐃᑲᓂ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖏᓐᓂᒃ, ᒪᓕᒐᕋᓛᓕᐅᒍᓐᓇᖅᑐᑦ 
  (a) ᐊᑐᐃᓐᓇᐅᑎᒃᓯᔪᓐᓇᖅᑐᖅ ᑖᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔫᑎᓄᑦ ᑖᓐᓇ ᐊᖏᕈᑕᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ (2)−ᒥᒃ; 
ᐊᒻᒪᓗ 

  (b) ᐊᑐᐃᓐᓇᐅᑎᒃᓯᔪᓐᓇᖅᑐᖅ ᑖᒃᑯᓄᖓ ᐊᓯᔾᔨᖅᑕᐅᑲᐃᓐᓇᑐᐃᓐᓇᖅᑐᑦ 
ᐃᓚᒋᔭᖓᓄᑦ ᑖᒃᑯᐊ ᐊᓯᔾᔨᑕᐅᔪᐃᑦ ᑖᒃᑯᓄᖓ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓄᑦ. 

 
ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ 
 (2) ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᑖᒃᑯᐊ ᐋᖅᑭᒃᓱᖅᑕᐅᓯᒪᔪᑦ ᐊᑐᐊᒐᐃᑦ 
ᑖᒃᑯᓂᖓ ᑲᒪᒋᔭᐅᑦᓯᕆᐊᖃᕐᓂᖏᓐᓄᑦ ᐱᓇᓱᐊᖅᑕᐅᕙᑦᑐᓂ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᓂᒃ, 
ᓄᓇᕗᒻᒥ ᓇᒻᒥᓂᖁᑎᖃᖅᑐᑦ ᐊᒻᒪᓗ ᑳᓐᑐᓛᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᓯᕙᑦᑐᑦ, ᓄᓇᓕᓐᓂᑦ 
ᐅᕝᕙᓘᓐᓃᑦ ᓄᓇᕗᒻᒥ ᐃᖅᑲᓇᐃᔮᒃᓴᐅᔪᑦ, ᐃᒪᐃᔪᓐᓇᖅᑐᑦ, ᑖᒃᑯᐊ ᑭᒡᓕᖃᖅᑎᑕᐅᓇᑎᒃ 
ᓯᕗᓪᓕᐅᓚᐅᖅᑐᑦ ᑭᖑᓂᐊᒍ, ᐱᖃᓯᐅᑎᔪᑦ ᑖᒃᑯᐊ ᐊᑐᐊᒐᐃᑦ 
  (a) ᐃᖅᑲᓱᕐᓗᒋᑦ ᐱᓂᖅᓴᐅᒐᓱᐊᕈᑏᑦ ᐱᓕᕆᐊᒃᓴᑦ ᐊᒻᒪᓗ 

ᐊᑭᓕᖅᑕᐅᑲᓐᓂᕈᑏᑦ; 
  (b) ᐱᔪᓐᓇᐅᑎᒋᔭᐅᔪᑦ ᐃᓄᖕᓄᑐᐃᓐᓇᐅᓐᖏᑦᑐ ᐊᒻᒪᓗ ᑳᓐᑐᓛᒃᑯᑦ ᑖᒃᑯᓄᖓ 

ᑐᕌᖓᔪᓄᑦ; 
  (c) ᐱᒋᐊᖅᑎᑦᑎᓗᒋᑦ ᐃᓕᓐᓂᐊᕈᑎᒃᓴᕐᓂᒃ ᑖᒃᑯᓄᖓ ᐃᓄᖕᓄᑦ 

ᓇᒻᒥᓂᖁᑎᒋᔭᐅᔪᓂᒃ ᐊᒻᒪᓗ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ; 
  (d) ᐊᑐᐃᓐᓇᐅᑎᑕᐅᔪᑦ ᑖᒃᑯᐊ ᐊᔾᔨᒌᑦᑐᓂ ᑖᒃᑯᓂᖓ 

ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ, ᐱᖃᓯᐅᑎᔪᑦ ᐊᔾᔨᒌᓐᖏᑐᑦ ᑖᒃᑯᐊ 
ᐱᓂᖅᓴᐅᒐᓱᐊᕈᑏᑦ ᐱᓕᕆᐊᒃᓴᑦ ᐊᒻᒪᓗ ᐊᑭᓕᖅᑕᐅᑲᓐᓂᕈᑏᑦ; ᐆᒧᖓ 

   (i) ᐊᔾᔨᒌᓐᖏᑐᑦ ᐃᓕᓐᓂᐊᕈᑏᑦ ᑖᒃᑯᓄᖓ ᐃᓄᖕᓄᑦ 
ᓇᒻᒥᓂᖁᑎᒋᔭᐅᔪᓂᒃ ᐊᒻᒪᓗ ᓄᓇᕗᒻᒥ ᓇᒻᒥᓂᖁᑎᖃᖅᑐᓄᑦ, 
ᐊᒻᒪᓗ 

   (ii) ᐊᔾᔨᒌᓐᖏᑐᐃᑦ ᑳᓐᑐᓛᖑᔪᑦ ᐱᒋᐊᕈᑕᐅᓪᓗᑎᒃ ᐃᓄᐃᑦ 
ᐃᓚᒋᔭᐅᑲᓐᓂᖁᓪᓗᒋᑦ, ᓄᓇᓕᓐᓂᑦ ᐅᕝᕙᓘᓐᓃᑦ ᓄᓇᕗᒻᒥ 
ᐃᖅᑲᓇᐃᔮᒃᓴᐅᔪᑦ ᑖᒃᑯᓇᖓ ᑳᓐᑐᓛᑎᒍᑦ; 

  (e) ᐊᑐᖅᑕᐅᓗᑎᒃ ᑖᒃᑯᐊ ᐃᓄᖕᓄᑦ ᓇᒻᒥᓂᖁᑎᒋᔭᐅᔪᐃᑦ, ᓄᓇᕗᒻᒥ 
ᓇᒻᒥᓂᖁᑎᖃᖅᑐᑦ ᐊᒻᒪᓗ ᑳᓐᑐᓛᖑᔪᑦ ᐊᑎᓕᐅᖅᓯᒪᔭᕆᐊᓖᑦ ᐊᒻᒪᓗ 
ᒪᓕᓪᓗᑎᒃ ᑖᒃᑯᓂᖓ ᐊᓯᖏᑎᒍ ᒪᓕᒐᐃᑦ ᐊᑐᕆᐊᖃᕐᓂᖏᑦ ᑖᒃᑯᐊ 
ᐱᔪᓐᓇᐅᑎᖃᕈᓐᓇᕐᓗᑎᒃ ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ; 

  (f) ᑖᓐᓇ ᐅᖓᑎᒃᑲᓐᓂᐊᒍ ᑐᑭᓕᒃ “ᐃᓄᐃᑦ ᐃᖅᑲᓇᐃᔭᖅᑎᖏᑦ”; 
  (g) ᑐᑭᖓ ᐊᑐᖅᑕᐅᔪᑦ ᐱᖁᔭᖅᑎᒍ ᑖᓐᓇ ᓯᕗᓂᐊᒍ 

ᓇᓗᓇᐃᖅᑕᐅᓯᒪᓚᐅᓐᖏᑐᖅ;  
  (h) ᐃᖅᑲᓱᕐᓗᒋᑦ ᑖᒃᑯᐊ ᖃᐅᔨᓴᖅᑕᐅᔪᓐᓇᓂᐊᕐᓂᖓᑕ ᑖᒃᑯᐊ 

ᐊᑭᒃᑐᕋᐅᑎᐅᔪᑦ; 
  (i) ᐃᖅᑲᓱᕐᓗᒋᑦ ᖃᐅᔨᓴᖅᑕᐅᕙᑦᑐᑦ, ᐊᑐᓕᖁᔭᐅᔪᑦ ᐊᒻᒪᓗ 

ᐊᖏᖃᑎᒌᒍᑎᐅᒐᓴᐊᖅᑐᓄᑦ; 
  (j) ᐃᖅᑲᓱᕐᓗᒋᑦ ᑖᒃᑯᐊ ᐋᖅᑭᒋᐊᒃᑲᐃᔩᑦ, ᐱᖃᓯᐅᑎᔪᑦ 
   (i) ᑖᒃᑯᐊ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ, 
   (ii) ᑖᒃᑯᐊ ᑎᒃᑯᐊᖅᑕᐅᔪᑦ ᑲᑎᒪᔨᓃᑦᑐᑦ, 
   (iii) ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᒃᓴᐅᔪᑦ ᑖᒃᑯᓄᖓ ᑲᑎᒪᔨᓄᑦ, 

ᐱᖃᓯᐅᑎᓪᓗᑎᒃ ᐃᒃᓯᕙᐅᑕᖓᓂ ᐊᒻᒪᓗ ᑐᒡᓕᐊ, 
   (iv) ᐊᐅᓚᑕᐅᔾᔪᑎᑦ ᑲᑎᒪᔨᓄᑦ, 
   (v) ᐊᐅᓚᓂᕆᔭᖏᑦ,  
   (vi) ᓈᒻᒪᒃᓯᒐᓱᐊᕐᓂᕐᒧᑦ, 
   (vii) ᐱᓯᒪᑦᓯᓂᕐᒥᑦ ᖃᐅᔨᒪᔨᒻᒪᕆᒻᒥᒃ, 
   (viii) ᐊᑭᖏᓐᓂᒃ, 
   (ix) ᐊᐅᓚᑕᐅᔪᐃᑦ ᐃᑲᔪᖅᓯᔾᔪᑎᖏᓐᓄᑦ, ᐊᒻᒪᓗ 
   (x) ᓇᓪᓕᐊᒍᑐᐃᓐᓇᖏᑦ ᐊᓯᖏᑎᒍ ᐱᓕᕆᐊᖑᔪᑦ ᐃᓚᖓᑎᒍ 2 

ᐊᒻᒪᓗ 3−ᒥᒃ ᑖᒃᑯᐊ ᐱᔭᕇᖅᑕᐅᒋᐊᖃᕐᓂᖏᑦ ᑕᐃᑲᓂ 
ᐊᖏᕈᑕᐅᓯᒪᔪᓂ ᐅᕝᕙᓘᓐᓃᑦ ᑖᒃᑯᓄᖓ ᑐᕌᖓᔪᓄᑦ ᓄᓇᕗᒻᒥ 
ᓇᖕᒥᓂᖃᖅᑐᓂᒃ ᐃᑲᔫᑎᓐᓄᑦ; 

  (k) ᐃᖅᑲᓱᕐᓗᒋᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ, ᐱᖃᓯᐅᑎᔪᑦ 

   (i) ᑎᓕᔭᐅᓯᒪᓂᖏᑦ, 
   (ii) ᑎᒃᑯᐊᖅᑕᐅᓯᒪᔪᑦ ᑲᑎᒪᔨᖏᑦ, 
   (iii) ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᑦᓴᐅᔪᑦ ᑲᑎᒪᔨᓄᑦ, 
   (iv) ᐊᑭᖏᓐᓄᑦ, ᐊᒻᒪᓗ 
   (v) ᐊᐅᓚᑕᐅᔪᐃᑦ ᐃᑲᔪᖅᓯᔾᔪᑎᖏᓐᓄᑦ; ᐊᒻᒪᓗ 
  (l) ᐃᖅᑲᓱᕐᓗᒋᑦ ᐅᖃᖃᑎᖃᖅᑐᑎᒃ ᑖᒃᑯᓂᖓ ᓂᕈᐊᖅᑕᐅᓯᒪᔪᑦ ᐃᓄᐃᑦ 

ᑲᑐᔾᔨᖃᑎᒌᖏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᓄᓇᕗᒻᒥᒃ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎᓂᒃ. 

 
ᓴᖅᑭᑕᐅᓯᒪᔪᑦ ᑕᐃᑲᓂ ᐅᖃᓕᒫᒐᖏᓐᓂᒃ 
 (3) ᑖᒃᑯᐊ ᒪᓕᒐᕋᓛᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᑎᑎᖅᑲᑎᒍ ᐊᕕᒃᑐᖅᓯᒪᔪᓂ (1)(a)−ᒥᒃ 
ᑲᑎᑕᐅᓯᒪᔪ ᐃᓘᓐᓇᖏᑎᒍ ᐅᕝᕙᓘᓐᓃᑦ ᐃᓚᐃᓐᓇᖏᑎᒍ ᑖᒃᑯᐊ ᓄᓇᕗᒻᒥ ᓇᖕᒥᓂᖃᖅᑐᓂᒃ 
ᐃᑲᔫᑎᓂᒃ ᓇᓗᓇᐃᖅᑕᐅᓯᒪᔪᑦ ᐊᓯᐊᒍ ᑎᑎᖅᑲᕐᓂᒃ ᐅᕝᕙᓘᓐᓃᑦ ᒪᓕᒐᖅᑎᒍ 
ᑎᑎᖅᑲᖁᑎᒋᔭᐅᔪᓂ, 
  (a) ᑐᓴᒐᒃᓴᐃᑦ ᓴᖅᑭᑕᐅᓂᐊᖅᑐᑦ ᑕᐃᑲᓂ ᓄᓇᕗᑦ ᐅᖃᓕᒫᒐᖏᓐᓂᑦ 

ᓇᓗᓇᐃᖅᑕᐅᓗᑎᒃ ᖃᓄ ᓇᓪᓕᖅᑲᖏᑦ ᐊᓯᖏᑦ ᑎᑎᖅᑲᐃᑦ ᐅᕝᕙᓘᓐᓃᑦ 
ᒪᓕᒐᖅᑎᒍ ᑎᑎᖅᑲᖁᑎᒋᔭᐅᔪᑦ ᐱᓯᒪᔭᐅᔪᓐᓇᖅᑐᐃᑦ; 

  (b) ᓴᖅᑭᑕᐅᓯᒪᔪᑦ ᑐᓴᒐᒃᓴᐃᑦ ᑐᕌᖓᔪᐃᑦ ᑎᑎᖅᑲᓄᒃ ᐊᕕᒃᑐᖅᓯᒪᔪᓂ (a)−ᒥᒃ 
ᓈᒻᒪᒋᔭᐅᓪᓗᑎᒃ ᓴᖅᑭᑕᐅᔪᑦ ᐊᓯᖏᑦ ᑎᑎᖅᑲᐃᑦ ᐅᕝᕙᓘᓐᓃᑦ ᒪᓕᒐᖅᑎᒍ 
ᑎᑎᖅᑲᖁᑎᒋᔭᐅᔪᑦ ᑖᒃᑯᐊ ᐱᔾᔪᑎᖏᑕ ᐃᓚᖓᓂ 9−ᒥᒃ ᑕᐃᑲᓂ 
ᒪᓕᒐᓕᕆᓂᕐᒧᑦ ᐱᖁᔭᖅ; ᐊᒻᒪᓗ 

  (c) ᐊᓯᖏᑦ ᑎᑎᖅᑲᐃᑦ ᐅᕝᕙᓘᓐᓃᑦ ᒪᓕᒐᖅᑎᒍ ᑎᑎᖅᑲᖁᑎᒋᔭᐅᔪᑦ ᑖᒃᑯᐊ 
ᐃᖅᑲᖅᑐᐃᕕᒃᑰᖅᑎᑕᐅᔪᓐᓇᖅᑐᑦ. 

 
ᐱᒻᒪᕆᐅᔪᑦ ᑖᒃᑯᐊ ᐋᖅᑭᒋᐊᕈᑕᐅᔪᑦ 

 
6. ᐃᓚᖓᓂ 107-ᒥᒃ ᑕᐃᑲᓂ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓᓐᓂᒃ 

ᐋᖅᑭᒋᐊᖅᑕᐅᔪᑦ ᑖᒃᑯᐊ  
  (a) ᓇᒻᒪᓕᖅᓱᑲᓐᓂᕐᓗᒋᑦ ᐃᓚᒃᑲᓐᓂᖓᓃᑦᑐᑦ 107(1)-ᒥᒃ; ᐊᒻᒪᓗ 

(b) ᐃᓚᒋᐊᕐᓗᒋ ᑖᒃᑯᐊ ᒪᓕᓪᓗᒋᑦ ᑭᖑᕐᕕᖅᑕᐅᔪᑦ ᐃᓚᒃᑲᓐᓂᖓᓂ (1)-
ᒥᒃ: 

 (2) ᒪᓕᒐᕋᓛᑦ ᐋᖅᑭᒃᑕᐅᓯᒪᔪᑦ ᐊᕕᒃᑐᖅᓯᒪᔪᓂ (1)(f)−ᒥᒃ ᑖᒃᑯᐊ ᐱᖃᓯᐅᔾᔭᐅᔭᕆᐊᓖᑦ 
ᐃᓗᓕᖏᑦ, ᑭᓯᐊᓂ ᓇᓪᓕᐊᒍᑐᐃᓐᓇᖅ, ᐊᑐᕈᑎᐅᓂᐊᖅᑎᓪᓗᒍ ᐱᖁᔭᐅᓯᒪᔪᓂ ᐃᓚᖓᓂ 
ᑖᒃᑯᓄᖓ ᓄᓇᕗᒻᒥ ᓇᖕᒥᓂᖃᖅᑐᓂᒃ ᐃᑲᔪᑏᑦ ᐊᑐᓕᖅᑎᑕᐅᔪᑦ ᐱᖁᔭᖅᑎᒍ 
ᑖᒃᑯᐊ ᐱᓇᓱᐊᕐᑕᐅᕙᑑᑉ ᐊᐅᓚᓂᖏᓐᓄᑦ, ᑳᑐᕌᑯᑦ, ᐊᖏᕈᑕᐅᓯᒪᔪᓂ ᐅᕝᕙᓘᓃᑦ ᐱᓕᕆᐊᖑᔪᑦ 
ᑕᕝᕙᓂ ᒪᓕᒐᕋᓛᓂᑦ, ᑭᓯᐊᓂ ᐋᖅᑭᒃᓯᔾᔪᑕᐅᓚᖓᑐᐊᖅᐸᑦ, ᐃᓚᖓᑎᒍ ᐱᖁᔭᐅᑉ, ᑖᒃᑯᐊ 
ᐱᓇᓱᐊᖅᑕᐅᔪᑦ ᓇᓗᓇᐃᖅᑕᐅᓗᑎᒃ ᑖᒃᑯᓄᖓ ᒪᓕᒐᕋᓛᓄᑦ ᑕᐃᑲᓂ ᐋᖅᑭᒃᑕᐅᓯᒪᔪᓂ 
ᐊᕕᒃᑐᖅᓯᒪᔪᓂ (1)(f)−ᒥᒃ. 
 

ᐊᓯᔾᔨᐸᓪᓕᐊᓂᖏᑦ 
 
7. ᒪᓕᓪᓗᒋᑦ ᒪᓕᒐᕋᓛᑦ ᑖᒃᑯᐊ ᐊᑐᓕᖅᑎᑕᐅᔪᓐᓇᖅᑐᑦ ᐅᑎᕐᕕᖃᕐᓗᑎᒃ ᐃᐳᓗ 1, 

2017-ᒧᑦ: 
  (a) ᓯᕗᓂᐊᒍ ᒪᓕᒐᕋᓛᖑᓚᐅᖅᑐᑦ ᐋᖅᑭᒃᑕᐅᓯᒪᔪᑦ ᑕᐃᑲᓂ ᐃᓚᖓᓂ 5-

ᒥᒃ; 
  (b) ᓯᕗᓂᐊᒍ ᐋᖅᑭᒃᑕᐅᓚᐅᖅᑐᑦ ᒪᓕᒐᕋᓛᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ 

ᑕᐃᑲᓂ ᐊᕕᒃᑐᖅᑎᒪᔪᓂ 107(l)(f)-ᒥᒃ ᑖᒃᑯᓇᖓ ᑮᓇᐅᔭᓕᕆᓂᖅ 
ᐊᐅᓚᑦᓯᓂᕐᓗ ᐱᖁᔭᖓᓐᓂ  ᑭᖑᓂᐊᒍ ᐊᑐᓕᖅᑎᑕᐅᓯᒪᔪ ᐱᖁᔭᕐᒧᑦ. 

 
ᐊᑐᓕᖅᑎᑕᐅᓂᖓ 

 
8. ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐃᐳᓗ 1, 2017-ᒥᒃ. 
 

 

 

 

 

 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

